
<<Հայաստանի Հանրապետության 2017 թվականի պետական բյուջեում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման վերաբերյալ


Անհրաժեշտությունը` Հայաստանի Հանրապետության կառավարության 2017 թվականի փետրվարի 23-ի N 191-Ա որոշման 1-ին կետով դադարեցվել է Հայաստանի Հանրապետության ֆինանսների նախարարության և <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների միջև կնքված ենթավարկային համաձայնագրերով միջոցների հետագա տրամադրումը ենթավարկառուներին:

Միաժամանակ Հայաստանի Հանրապետության կառավարության 2017 թվականի փետրվարի 23-ի N 191-Ա որոշման 3-րդ կետով սահմանված է, որ անհրաժեշտ է Հայաստանի Հանրապետության կառավարություն ներկայացնել Հայաստանի Հանրապետության 2017 թվականի պետական բյուջեից <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների կանոնադրական կապիտալների ավելացման նպատակով 94,109,791,575.0 դրամ հատկացնելու վերաբերյալ առաջարկություն՝  ենթավարկային համաձայնագրերով Հայաստանի Հանրապետության հանդեպ առկա վարկային պարտքի մարումն ապահովելու համար: Վարկային միջոցներով ստեղծվել է գույք և այն գրանցվել է կենտրոնական դեպոզիտարիայում՝ որպես պետական սեփականություն: ՀՀ կառավարության 2017 թվականի Ջրային տնտեսության բնագավառում օտարերկրյա պետությունների և միջազգային վարկատու կազմակերպությունների կողմից տրվող վարկային և դրամաշնորհային միջոցների հաշվին ֆինանսավորվող վարկային ծրագրերը հետագա արդյունավետ կառավարելու նպատակով անհրաժեշտ է ՀՀ կառավարության որոշման ընդունումը:


Ընթացիկ իրավիճակը և խնդիրները` Ջրային տնտեսության բարեփոխումների և համակարգերի վերականգնման ծրագրերում իրենց առանձնահատուկ տեղն ու նշանակությունն ունեն ներդրումները և վարկային ծրագրերը, որոնց ենթավարկային համաձայնագրերը ստորագրվել են ՀՀ ֆինանսների նախարարության, ՀՀ ԷԵԲՊՆ ջրային տնտեսության պետական կոմիտեի և ջրամատակարար կազմակերպությունների միջև: ՀՀ կառավարության 23.02.2017թ. N191-Ա որոշմամբ  ենթավարկային ծրագրերը  դադարեցվել են և այդ ծրագրերի իրականացումը վերապահվել է <<Ջրային տնտեսության զարգացման ԾԻԳ>> ՊՀ-ին: Միաժամանակ անհրաժեշություն է առաջացել ապահովելու նշված ենթավարկային համաձայնագրերով Հայաստանի Հանրապետության հանդեպ առկա վարկային պարտքի մարումը:  

Տվյալ բնագավառում իրականացվող քաղաքականությունը` ենթավարկային համաձայնագրերով Հայաստանի Հանրապետության հանդեպ առկա վարկային պարտքի մարումն ապահովելու նպատակով պատրաստվել է վերը նշված ՀՀ կառավարության որոշման նախագիծը:
Կարգավորման նպատակը և բնույթը` օտարերկրյա պետությունների և միջազգային վարկատու կազմակերպությունների կողմից տրամադրվող վարկային և դրամաշնորհային միջոցների հաշվին ֆինանսավորվող վարկային ծրագրերի հաշվին իրականացված և առկա վարկային պարտավորությունների մարումը:  
Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ ԷԵԲՊՆ ջրային տնտեսության պետական կոմիտեի աշխատակազմի կողմից:
Ակնկալվող արդյունքը` վերը նշված ՀՀ կառավարության որոշման ընդունմամբ հնարավորություններ կստեղծվի ենթավարկային համաձայնագրերով Հայաստանի Հանրապետության հանդեպ առկա վարկային պարտքի մարումը: 
ՀՀ ԷԵԲՊՆ ջրային տնտեսության պետական կոմիտե 
